
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ԱՐՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1. Առողջապահության նախարարություն
	16.08.2022 թ.

	
	N ԱՋ/11/19867-2022

	Առաջարկություններ և առարկություններ չկան:
	Ընդունվել է:

	2. Շուկայի վերահսկողության տեսչական մարմին 
	16.08.2022 թ.

	
	N 01//1037-2022 

	Առաջարկություններ և առարկություններ չկան:
	Ընդունվել է:

	3. Արտակարգ իրավիճակների նախարարություն
	17.08.2022 թ.

	
	N 01/01.1/5571-2022 

	Առաջարկություններ և առարկություններ չկան:
	Ընդունվել է:

	4. Առողջապահական և աշխատանքի տեսչական մարմին 
	19.08.2022 թ.

	
	N 01/14568-2022 

	Առաջարկություններ և առարկություններ չկան:
	Ընդունվել է:

	5. Ֆինանսների նախարարություն  
	19.08.2022 թ.

	
	N 01/11-1/14512-2022 

	Առաջարկություններ և առարկություններ չկան:
	Ընդունվել է:

	6. Ոստիկանություն 
	23.08.2022 թ.

	
	N 2/21/72745-22 

	Նախագծով առաջարկվում է տնտեսվարողների կողմից 18 տարին չլրացած անձին ծխախոտ վաճառելու վերահսկողության գործառույթը վերապահել ՀՀ ոստիկանությանը, որը գտնում ենք ոչ նպատակահարմար հետևյալ հիմնավորմամբ:
Նախագծի հիմնավորման համաձայն՝ Շուկայի վերահսկողության տեսչական մարմինը, ստուգումից բացի լիազորված չէ՝ այդ ոլորտում խախտումները հայտնաբերելու համար իրականացնելու վերահսկողական և վարչաիրավական այլ գործառույթներ, իսկ անմիջապես ստուգում իրականացնելու ընթացքում, որպես կանոն, նման իրավախախտումներ չեն հայտնաբերվում, քանի որ տնտեսվարողները ստուգման ընթացքում առավել քան ուշադիր են և արդյունքում զերծ են մնում նման խախտումներ կատարելուց: Մինչդեռ նման իրավախախտումները բացահայտելու համար պահանջվում են արագ արձագանքման համակարգ, տարածքային ստորաբաժանումներ և այլ գործիքակազմ, որոնց Շուկայի վերահսկողության տեսչական մարմինը չի տիրապետում:
Հաշվի առնելով վերոգրյալը՝ ակնհայտ է, որ նույն խնդիրներն առկա են լինելու նաև նշված գործառույթը ՀՀ ոստիկանությանը վերապահելու դեպքում, քանի որ ՀՀ ոստիկանությունն առևտրի կենտրոններում չի իրականացնում վերահսկողական ծառայություն: 
Հետևաբար, նախագծի ընդունման դեպքում նախագծի հիմնավորմամբ ներկայացված խնդիրները ըստ էության չեն լուծվելու և ընդամենը փոխվելու է գործեր քննելու լիազորություն ունեցող պետական մարմինը:
Ելնելով վերոգրյալից՝ գտնում ենք, որ Վարչական իրավախախտումների վերաբերյալ Հայաստանի Հանրապետության օրենսգրքի 173.1-ին հոդվածի 2-րդ մասով սահմանված վարչական իրավախախտման նկատմամբ վերահսկողությունն առավել արդյունավետ կարող են իրականացնել ձեռնարկատիրական գործունեություն իրականացնող սուբյեկտների նկատմամբ վերահսկողական գործիքակազմ ունեցող պետական մարմինները:
	Տվյալ հոդվածը Նախագծից հանվել է:  

	7. Էկոնոմիկայի նախարարություն   
	29.08.2022 թ.

	
	N 01/13225-2022 

	1․ Կառավարության 2021 թվականի ապրիլի 22-ի «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 634-Ն որոշման (այուհետ՝ Որոշում) 2-րդ կետով ուժը կորցրած են ճանաչվել նախկինում տեխնիկական կանոնակարգ հանդիսացող իրավական ակտերը (շահագործման մեջ գտնվող և նոր կառուցվող բազմաբնակարան շենքերում կենցաղային նպատակներով օգտագործվող գազի սարքերի միացումներին վերաբերող, օգտակար հանածոների ջարդմանը, տեսակավորմանը և հարստացմանը, ավտոգազալիցքավորման ճնշակայանների (ԱԳԼՃԿ) կառուցմանը և շահագործման նվազագույն պահանջներին, ամբարձիչ աշտարակների (վերհանների) կառուցվածքին և անվտանգ շահագործմանը, ստորերկրյա եղանակով մշակվող օգտակար հանածոների հանքավայրերի անվտանգ շահագործմանը, ինչպես նաև շարժասանդուղքների կառուցվածքին և անվտանգ շահագործման անվտանգության նորմերին վերաբերող), որոնք վերանայվել, լրամշակվել և սահմանվել են որպես տեխնիկական անվտանգության ոլորտում գործող և Կառավարության կողմից սահմանված նորմատիվ իրավական ակտեր (ՀՀ կառավարության 2022 թ․ հուլիսի 7-ի N 1048-Ն, N 1049-Ն, N 1050-Ն, N 1051-Ն, ինչպես նաև հուլիսի 21-ի N 1109-Ն և N 1131-Ն որոշումներ)։ Դրանցով սահմանված պահանջները գործում են որպես տեխնիկական անվտանգության նորմեր, կանոններ և հրահանգներ։ Վերջիններս հանդիսանում են նորմատիվ ակտեր, բայց ոչ տեխնիկական կանոնակարգման ոլորտում գործող իրավական ակտեր, իսկ վերոնշյալ ակտերի նախաբանում, որպես Սահմանադրության 6-րդ հոդվածի 2-րդ մասով սահմանված լիազորող նորմ նշվում է «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքի 4-րդ հոդվածի 2-րդ մասը, այլ ոչ թե «Տեխնիկական կանոնակարգման մասին» օրենքը կամ տեխնիկական կանոնակարգման ոլորտի այլ նորմատիվ իրավական ակտ։
Հիմք ընդունելով վերոնշյալը՝ առաջարկում ենք Նախագծի 1-ին հոդվածից հանել «և տեխնիկական կանոնակարգման ոլորտում» բառերը։



2․ Ելնելով սույն դիրքորոշման 1-ին կետով ներկայացված հիմնավորումից՝ հայտնում ենք, որ Նախագծի 2-րդ հոդվածով նախատեսված լրացումն անընդունելի է։ 

3․ Առաջարկում ենք Օրենսգիրքը լրացնել նոր հոդվածներով՝ սահմանելով տեխնիկական անվտանգության ոլորտում գործող տեխնիկական անվտանգության նորմերի, կանոնների և հրահանգների պահանջների խախտման համար նախատեսված վարչական պատասխանատվության միջոցները և դեպքերը։ 


	Ընդունվել է: 
Նախագծի 1-ին հոդվածում կատարվել է համապատասխան լրամշակումը՝ «961 հոդվածի վերնագրում և ամբողջ տեքստում «տեխնիկական կանոնակարգերը» բառերից հետո լրացնել «կամ տեխնիկական անվտանգության կանոնները » բառերը։
























































Ընդունվել է: 





Չի ընդունվել: 
Օրենսդրական բացը լրացվում է Նախագծով առաջարկված կարգավորումների շրջանակներում, որի արդյունքում հավելյալ հոդվածների անհրաժեշտությունը բացակայում է: 

	
7. Արդարադատության նախարարություն   
	
05.10.2022 թ.

	
	N /27.3/43856-2022

	 1. ««Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 2-րդ հոդվածով առաջարկվում է Վարչական իրավախախտումների վերաբերյալ Հայաստանի Հանրապետության օրենսգրքում (այսուհետ՝ Օրենսգիրք) 188-րդ հոդվածի վերնագրում «Տեխնիկական կանոնակարգերով,» բառերից հետո լրացնել «տեխնիկական անվտանգության ոլորտում Հայաստանի Հանրապետության օրենսդրությամբ սահմանված այլ նորմատիվ իրավական ակտերով,» բառերը, իսկ 4-րդ, 7-րդ, 9-րդ մասերում «Տեխնիկական կանոնակարգերի» բառերից հետո լրացնել «կամ տեխնիկական անվտանգության ոլորտում Հայաստանի Հանրապետության օրենսդրությամբ սահմանված այլ նորմատիվ իրավական ակտերի» բառերը: 
Այս կապակցությամբ հարկ է անդրադառնալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետին, որով հստակ սահմանված է օրենսդրության հասկացությունը, այն է՝ օրենսդրական և ենթաօրենսդրական նորմատիվ իրավական ակտերի ամբողջություն: 
Վերոգրյալը հաշվի առնելով՝ անհրաժեշտ է Նախագծի 2-րդ հոդվածից հանել «Հայաստանի Հանրապետության օրենսդրությամբ սահմանված» բառերը:
Բացի այդ, Օրենսգրքի 188-րդ հոդվածի վերնագրում նախատեսվող լրացման արդյունքում գտնում ենք, որ անհրաժեշտություն է առաջանում վերանայելու նաև նշված հոդվածի վերնագրում և բովանդակության մեջ «տեխնիկական կանոնակարգերով սահմանված համապատասխանության գնահատման ընթացակարգերով,» առկա ձևակերպումը՝ հաշվի առնելով այն հանգամանքը, որ «այլ նորմատիվ իրավական ակտերով» եզրույթը իր մեջ ներառում է նշված ընթացակարգերը: 

2.Նախագծի 4-րդ հոդվածով առաջարկվում է Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ՝ Օրենսգիրք) 244.7-րդ հոդվածի 1-ին մասի «173.1-ին հոդվածի 1-ին,» բառերից հետո հանել «2-րդ,» թիվը: 
Օրենսգրքի 173.1-րդ հոդվածի 2-րդ մասի համաձայն՝ ծխախոտային արտադրատեսակների կամ դրանց պատկանելիքների կամ ծխախոտային արտադրատեսակների փոխարինիչների վաճառքը կամ որևէ այլ եղանակով իրացումը 18 տարին չլրացած անձանց՝ առաջացնում է տուգանքի նշանակում՝ սահմանված նվազագույն աշխատավարձի ութսունապատիկից հարյուրապատիկի չափով: Գործող օրենսդրությամբ նշված իրավախախտման վերաբերյալ գործերը քննում և վարչական տույժեր է նշանակում Շուկայի վերահսկողության տեսչական մարմինը։
Նախագծի 5-րդ հոդվածով առաջարկվում է նշված զանցանքի համար գործերի քննության լիազորությունը վերապահել Տեղական ինքնակառավարման մարմիններին, սակայն Նախագծի հիմնավորման համաձայն՝ գործառույթը անհրաժեշտ է վերապահել Հայաստանի Հանրապետության ոստիկանությանը: 
Հարկ է նկատի ունենալ, որ Նախագծով նախատեսված կարգավորումները չեն համապատասխանում հիմնավորմանը, մասնավորապես՝ կարգավորումից չի բխում, որ նշված գործառույթը վերապահվում է Հայաստանի Հանրապետության ոստիկանությանը, ինչից ելնելով էլ առաջարկում ենք հիմնավորումը հստակեցնել:
	Ընդունվել է: 






































Չի ընդունվել
Տեխնիկական անվտանգության ոլորտում այլ նորմատիվ իրավական ակտերը կանոնակարգվում են «Տեխնիկական անվտանգության ապահովման պետական կարգավորման մասին» օրենքի շրջանակներում, իսկ  տեխնիկական կանոնակարգերով սահմանված համապատասխանության գնահատման ընթացակարգերը հանդիսանում են «Տեխնիկական կանոնակարգման մասին»  օրենքի կարգավորման առարկա: 


Տվյալ հոդվածը Նախագծից  հանվել է: 






























